
 
ᑐᑭᓯᓂᐊᕐᕕᐅᖃᑦᑕᕆᐊᕐᓂᑯᐃᑦ ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ 

 
 
ᐃᖃᓗᓕᕆᔨᕐᔪᐊᒃᑯᑦ ᑲᓇᑕᒥ ᖃᓄᓕᒫᖅ ᐱᓇᓱᐊᖃᑦᑕᖅᓯᒪᖕᒪᑕ 
ᐃᓱᒪᒃᓴᖅᓯᐅᕈᑎᖃᕋᓱᐊᖃᑦᑕᕐᓂᖅ ᐃᓱᒪᒋᔭᐅᔪᓂᒃ ᐱᖃᓯᐅᔾᔨᓯᒪᓇᓱᐊᕐᓂᒃᑯᑦ ᐃᓄᖕᓂᒃ, 
ᐃᓚᒋᔭᐅᓪᓗᑎᒡᓗ ᓄᓇᕗᒻᒥᐅᑦ ᑭᒡᒐᖅᑐᐃᔩᑦ, ᓴᓇᔭᐅᕙᓪᓕᐊᓂᖏᓐᓂ ᑖᒃᑯᐊ 
ᐱᒋᐊᖅᑎᑕᐅᔪᒪᔪᑦ. ᓲᕐᓗ ᐆᒃᑑᑎᒋᓪᓗᒍ, ᓄᑖᑦ ᐊᐅᓚᑦᑎᔾᔪᑎᒃᓴᐃᑦ ᐊᕕᒃᑐᖅᓯᒪᔪᓂᒃ 
ᐃᓱᒪᒋᔭᐅᔪᓐᓇᕐᒪᖔᑕ ᑰᑕᖃᖅᑎᒋᔪᓐᓇᕐᓂᖏᓐᓂᒃ, ᐃᖃᓇᐃᔭᕐᕕᒃᐳᑦ 
ᐅᖃᐅᔾᔭᐅᓯᒪᓂᕐᒥᓂᒃ ᓄᓇᕗᒻᒥᐅᓄᑦ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ, ᓴᓇᒋᐊᒃᑲᓐᓂᓚᐅᖅᑐᑦ 
ᑐᒃᓯᕋᐅᑎᓂᒃ ᐅᖃᐅᔾᔨᒋᐊᕈᑎᒋᓚᐅᖅᑕᖏᑦ ᐃᓱᒪᒋᔭᐅᖃᑕᐅᖁᓪᓗᒋᑦ. ᐊᒻᒪᑕᐅᖅ, 
ᐃᖃᓗᓕᕆᔨᕐᔪᐊᒃᑯᑦ ᐃᒃᐱᒍᓱᑦᑎᐊᖃᑦᑕᖅᓯᒪᔪᑦ ᐊᔾᔨᒌᖏᑦᑑᑎᓂᒃ 
ᐊᑐᖅᑕᐅᖃᑦᑕᕆᐊᖃᖅᑎᑕᐅᔪᓂᒃ, ᑕᐃᒫᒃ ᐱᓕᕆᓂᐊᓕᕌᖓᒥᒃ, ᒪᑐᐃᖓᖃᑦᑕᖅᓯᒪᓪᓗᑎᒃ 
ᐊᒻᒪᓗ ᓴᕿᐅᒪᑎᑦᑎᑎᐊᖃᑦᑕᖅᓯᒪᓪᓗᑎᒃ ᐊᐅᓚᑦᑎᔨᐅᖃᑎᖏᖏᓐᓄᑦ ᐃᓚᒋᔭᒥᓄᑦ, 
ᐊᑖᓂ ᑎᑎᕋᖅᓯᒪᔪᑦ ᓇᓗᓇᖏᑦᑐᑦ ᑕᐃᒪᐃᖃᑦᑕᖅᓯᒪᓂᖏᓐᓂᒃ ᐅᓂᒃᑳᖅᓯᒪᔪᓂᒃ 
ᐅᓪᓗᖅᓯᐅᑎᓂᒃ. 
 
ᔪᓚᐃ 3/2008: ᓄᓇᕗᑦ/ᓄᓇᕕᒃ/ᐃᖃᓗᓕᕆᔨᕐᔪᐊᒃᑯᑦ ᑲᑎᒪᔨᖓᑦ - ᔾᔨᐊᕝ ᒧᐊᕆᔅ 
(ᑐᓐᖓᕕᒃᑯᑦ), ᔾᔫ ᔾᔭᔅᓯᑕᖅ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ), ᓃᐅᓪ ᒍᕇᒡ, ᐊᒻᒪᓗ ᔅᑖᔅ 
ᐅᓪᐱᓐᔅᑭ (ᒪᑭᕕᒃᑯᓐᓂᒃ) ᐃᓚᐅᓚᐅᖅᓯᒪᕗᑦ. ᑕᒪᐃᓐᓂᒃ ᐊᖏᕈᑎᖃᕆᐊᖃᓚᐅᕐᓂᖏᓐᓂᑦ 
ᐱᓕᕆᔨᐅᔪᑦ ᑎᒦᑦ, ᑐᑭᓕᐅᖅᑕᐅᑦᑎᐊᕆᐊᖃᕐᓂᖏᓐᓄᑦ ᐃᓱᒪᓘᑕᐅᔪᑦ, ᐊᒻᒪᓗ 
ᑐᓐᖓᕕᒃᑯᑦ ᒪᑭᕕᒃᑯᓪᓗ ᐊᑐᖃᑦᑕᕐᓂᐊᕐᓂᕐᒥᓂᒃ ᐊᔩᖃᑎᒌᒋᐊᖃᓕᓚᐅᖅᐳᑦ 
ᑭᖑᖕᓂᐊᖅᑕᐅᓂᐊᖅᑐᓂᒃ ᕼᐊᑦᓴᓐᐲᑉ ᐃᒫᓂ ᕿᑭᖅᑖᓘᓪᓗ ᑯᐸᐃᓪᓗ ᑕᕐᕋᖓᑕ 
ᐃᑭᕋᓴᖓᓂ.    
 
ᐄᐳ 14/2010: ᓄᓇᕗᒻᒥ ᑭᖑᖕᓂᐊᖅᑎᓄᑦ ᐅᖃᐅᔾᔨᒌᐊᖅᑎᑦ ᑲᑎᒪᔨᕋᓛᖏᑦ NSAC-
ᑯᑦ  – ᑲᑎᒪᖃᑕᐅᔪᐃᓐᓇᐅᓚᐅᖅᑐᑦ ᑭᓇᒃᑰᓂᖏᑦ ᑎᑎᕋᖅᑕᐅᓯᒪᔪᑦ ᑲᑎᒪᔾᔪᑎᕕᓂᕐᓂᒃ. 
ᐅᑭᐅᖅᑕᖅᑐᒥᐅᑕᐃᑦ ᐃᓚᐅᓚᐅᖅᑐᑦ ᐅᑯᐊ: ᕿᑭᖅᑖᓘᖕᒥ ᐃᖃᓗᖕᓂᐊᖅᑑᑦ 
ᑲᑐᔾᔨᖃᑎᒌᖏᑦ, ᓄᓇᕗᑦ ᒐᕙᒪᒃᑯᖏᑦ, ᒪᑭᕕᒃᑯᑦ ᓄᓇᕕᒻᒥ ᑕᕆᐅᕐᒥᐅᑕᐃᑦ 
ᐊᕕᒃᑐᖅᓯᒪᓂᖏᓐᓄᑦ ᐆᒪᔪᓕᕆᔩᑦ ᑲᑎᒪᔨᖏᑦ ᐅᓈᒃᑯᑦ ᐃᖃᓗᖕᓂᐊᖅᑏᑦ, ᑑᕐᖓᐃᑦ 
ᐃᓚᒌᑦ ᐃᖃᓗᓕᕆᔩᑦ ᑲᑎᒪᔨᖏᑦ, ᑑᕐᖓᐅᑦ ᐃᖃᓗᓕᕇᑦ ᑯᐊᐸᒃᑯᑦ ᑲᑎᒪᔨᖏᑦ ᓕᒥᑎᑦ 
TFPC ᐊᒻᒪᓗ ᐅᑭᐅᖅᑕᖅᑐᒥ ᑲᑐᔾᔨᖃᑎᒌᑦ ᑭᒡᒐᖅᑐᐃᔨᐅᕙᒃᑐᑦ ᕿᑭᖅᑖᓗᒃ 
ᑯᐊᐴᕆᓴᒃᑯᖏᓐᓂᒃ . ᖃᐅᔨᓴᖅᑏᑦ ᐃᓱᒪᓘᑎᒋᔭᖏᓐᓂᒃ ᓴᕿᑎᑦᑎᓚᐅᖅᓯᒪᔪᑦ 
ᐊᒥᓲᓗᐊᖅᑐᓂᒃ ᐱᔭᐅᖃᑦᑕᓕᕐᓂᖏᓐᓂᒃ ᑕᐃᒃᑯᐊ ᑭᖑᐃᑦ (ᖃᓗᓈᑎᑐᑦ ᐆᒪᔪᓕᕆᕐᒧᑦ 
ᑕᐃᔭᐅᓂᖅ P. montagui). ᑲᓇᑕᒥ ᑲᑐᔾᔨᖃᑎᒌᑦ ᑭᖑᒃᐸᓕᕆᔩᑦ CAPP-ᑯᑦ 
ᐅᔾᔨᖅᑐᓚᐅᖅᑐᑦ ᐃᓱᒪᓘᑕᐅᔪᓂᒃ ᐱᔾᔪᑎᖃᖅᑐᓂᒃ ᑕᕆᐅᕐᒦᖃᑦᑕᕐᓂᖏᑦ ᐅᒥᐊᕐᔪᐊᑦ  
ᐃᒪᕐᓂᒃ ᑕᕆᐅᕐᒥᒃ ᓱᕈᖅᑕᐅᑎᑦᑎᑕᐃᓕᒪᓂᕐᒧᑦ ᓇᐅᑦᑎᖅᑐᖅᑏᑦ MSC-ᑯᑦ 



ᐱᐅᓯᕆᕙᒃᑕᖏᑦ ᐊᒻᒪᓗ ᒫᓐᓇᐅᔪᖅ ᐊᐅᓚᑦᑎᓂᕆᕙᒃᑕᖏᑦ ᑕᒫᓂᑎᓪᓗᒋᑦ. ᐊᒥᓱᒐᓴᐃᑦ 
ᐃᓚᐅᖃᑕᐅᔪᑦ ᑐᒃᓯᕋᖅᓯᒪᓕᖅᑐᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᐅᓂᒃᑳᓂᒃ 
ᐅᖃᐅᓯᐅᓂᖏᓐᓂᒃ ᖃᐅᔨᓴᖅᑕᐅᓯᒪᔪᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᓱᒪᓘᑕᐅᔪᑦ. 
ᐃᓚᐅᔪᒪᔪᑦ ᑲᑎᒪᓚᐅᖅᑐᑦ ᑭᖑᓂᐊᒍᑦ ᐅᑭᐅᖅᑕᖅᑐᒥ ᑎᖑᓐᓂᐊᕐᓂᕐᒧᑦ 
ᐅᖃᐅᔾᔨᒌᐊᖅᑏᑦ ᑲᑎᒪᔨᕋᓛᖏᓐᓂᒃ, ᐊᒻᒪᓗ ᑎᑎᕋᖅᑕᐅᓵᖅᓱᑎᒃ ᐅᑭᐅᖅᑕᖅᑐᒥ 
ᑭᖑᓐᓂᐊᖅᑎᓄᑦ ᐅᖃᐅᔾᔨᒌᐊᖅᑏᑦ ᑲᑎᒪᔨᕋᓛᖏᓐᓂᒃ “NSAC” ᐱᒋᐊᖅᑎᑕᐅᔪᒪᔪᑦ 
ᑭᐅᑦᑎᐊᕈᑎᒃᓴᐃᑦ ᐃᓱᒪᓘᑕᐅᔪᓄᑦ. ᐱᒋᐊᖅᑎᑕᐅᔪᒪᔪᑦ ᑐᓂᐅᖃᖅᑕᐅᓚᐅᖅᓯᒪᔪᑦ 
ᑕᒪᐃᓐᓄᑦ ᐃᓚᐅᔭᕆᐊᖃᖅᑐᑦ, ᐅᖃᐅᓯᒃᓴᖃᕐᕕᐅᖁᓪᓗᒋᑦ.  
 
ᒪᐃ 20, 2010:  ᑐᑭᓯᒋᐊᖅᑎᑦᑎᓂᕐᒧᑦ ᐅᓂᒃᑳᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓄᑦ, ᖃᐅᔨᒪᔾᔪᑎᒃᓴᖏᓐᓂᒃ.  
 
ᐊᒃᑐᐱᕆ 6/2010: ᐅᖄᓚᐅᑎᒃᑯᑦ ᑲᑎᒪᓂᖅ - ᑲᑎᒪᖃᑕᐅᓚᐅᖅᑐᑦ ᕿᑭᖅᑖᓘᖕᒥ 
ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑲᓇᑕᒥ 
ᑲᑐᔾᔨᖃᑎᒌᑦ ᑲᖑᒃᐸᓐᓂᐊᕐᓂᕐᒧᑦ ᐊᐅᓚᑦᑎᔨᒻᒪᕆᖓᑦ ᐃᖃᓇᐃᔭᖅᑎᓂ, ᐅᑭᐅᖅᑕᖅᑐᒥ 
ᑲᑐᔾᔨᖃᑎᒌᒡᔪᐊᑦ ᑭᒡᒐᖅᑐᐃᓪᓗᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᖏᓐᓂᒃ, ᒪᑭᕕᒃᑯᓐᓂᒃ, ᐊᒻᒪᓗ 
ᓄᓇᕕᒻᒥ ᑕᕆᐅᖑᓂᕐᒥ ᐊᕕᒃᑐᖅᓯᒪᓂᕐᒧᑦ ᐆᒪᔪᓕᕆᔨᑦ ᑲᑎᒪᔨᖏᑦ, ᐅᖃᐅᓯᐅᓪᓗᑎᒃ 
ᖃᓄᖅ ᓯᕗᒻᒧᐊᒃᑎᑕᐅᒋᐊᕈᓐᓇᕐᒪᖔᑕ ᐃᓱᒪᓘᑕᐅᓯᒪᔪᑦ ᐱᔾᔪᑎᖃᖅᑐᑦ ᐅᑭᐅᖅᑕᖅᑐᒥ 
ᑭᖑᓐᓂᐊᖅᑏᑦ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᑦ ᐱᒋᐊᖅᑎᑦᑐᒪᔭᖏᑦ.  
 
ᓄᕕᐱᕆ 30/2010): ᓵᖓᖃᑦᑕᐅᑎᓪᓗᑎᒃ ᑲᑎᒪᓂᖏᑦ ᐋᑐᕚᒥ. ᑕᒪᕐᒥᒃ ᑭᓇᒃᑯᑦ 
ᑲᑎᒪᖃᑕᐅᓚᐅᖅᓯᒪᖕᒪᖔᑕ ᑎᑎᕋᖅᑕᐅᓯᒪᔪᑦ ᑲᑎᒪᔾᔪᑎᕕᓂᖏᓐᓂᒃ.  
ᐅᑭᐅᖅᑕᖅᑐᒥᐅᑕᐃᑦ ᐃᓚᐅᓚᐅᖅᑐᑦ ᐅᑯᐊ: ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᕿᑭᖅᑖᓗᒃ ᑯᐊᐴᕆᓴᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᑐᓐᖓᕕᒃᑯᑦ, 
ᓄᓇᕗᑦ ᒐᕙᒪᒃᑯᖏᑦ, ᒪᑭᕝᕕᒃᑯᑦ, ᓄᓇᕕᒻᒥ ᑕᕆᐅᕐᒥ ᐊᕕᒃᑐᖅᓯᒪᓂᕐᒧᑦ ᐅᒫᔪᓕᕆᓂᕐᒧᑦ 
ᑲᑎᒪᔩᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᐊᒻᒪᓗ ᑑᓐᖓᐃᑦ ᐃᖃᓗᓕᕆᔩᑦ ᑯᐊᐸᒃᑯᑦ 
ᑲᑐᔾᔨᖃᑎᒌᖏᑦ ᓕᒥᑎᑦᑯᑦ, ᒪᒻᒥᐊᓚᐅᖅᑐᑦ ᐃᓚᐅᔪᓐᓇᖏᓐᓂᕐᒥᓄᑦ ᑑᕐᖓᐃᑦ 
ᑲᑐᔾᔨᖃᑎᒌᑦ ᐃᖃᓗᓕᕆᓂᕐᒧᑦ ᑲᑎᒪᔩᑦ. ᐃᓱᒪᓘᑕᐅᔪᑦ ᓴᕿᑕᐅᓚᐅᕐᓂᖏᓐᓂᒃ 
ᐅᖃᐅᓯᐅᓪᓗᑎᒃ ᐅᑭᐅᖅᑕᖅᑐᒥ ᑭᖑᓐᓂᐊᖅᑎᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ 
ᐱᒋᐊᖅᑎᑕᐅᔪᒪᔪᓂ, ᐃᖃᓗᓕᕆᔨᕐᔪᐊᒃᑯᑦ ᑲᓇᑕᒥ ᐊᓯᖔᖏᓐᓂᒃ 
ᐱᒋᐊᖅᑎᑐᓐᓇᖅᑕᒥᓂᒃ ᓴᕿᑎᖔᓚᐅᖅᑐᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᓂᒃ 
ᑭᖑᓐᓂᐊᖅᑎᐅᖃᑕᐅᕙᖕᓂᒃᒥᒃ ᐱᓕᕆᐊᖃᖃᑕᐅᔪᓄᑦ. ᐊᖏᕋᑎᒌᓚᐅᖅᑐᑦ 
ᑐᖓᕕᒃᓴᖏᓐᓂᒃ ᑕᒪᕐᒥᒃ ᐃᓚᔭᕆᐊᓖᑦ ᐊᓯᖔᖓᓂᒃ ᓴᕿᑦᑎᔪᖃᖅᒪᑦ 
ᐱᐅᒋᔭᐅᓂᖅᓴᐅᓚᐅᖅᑐᒥᒃ. ᑕᕆᐅᕐᒥᐅᑕᓕᕆᔨᕐᔪᐊᒃᑯᑦ ᐊᐱᕆᔭᐅᓚᐅᖅᑐᑦ 
ᐱᓕᕆᖁᔭᐅᓪᓗᑎᒃ ᐃᓗᓕᓪᓗᑐᖏᓐᓂᒃ. ᐊᒻᒪᓗ ᐃᓕᑕᕆᔭᐅᓂᖏᓐᓂᒃ ᑕᐃᒃᑯᐊ 
ᐃᓱᒪᓘᑕᐅᔪᑦ ᐋᕿᒃᑕᐅᑦᑎᐊᕐᓂᖏᓐᓂᒃ, ᖃᓄᐃᑦᑐᓂᒃ ᕿᓚᒻᒥᐅᔪᒧᑦ 
ᐊᑐᑐᖃᑲᐃᓐᓇᕐᓂᐊᕐᓕᕐᒪᖔᑕ ᓄᑖᒧᑦ ᐊᕐᕋᒍᒧᑦ ᑎᑭᓪᓗᒍ, ᐅᖃᐅᓯᐅᓂᐊᕐᒪᑕ 



ᐊᕙᑎᓕᕆᓂᕐᒥᒃ ᐃᓱᒪᓘᑕᐅᔪᑦ.  ᓄᓇᑦᓯᐊᕗᒻᒥ ᒐᕙᒪᐃᑦ ᓴᕿᑦᑎᓚᐅᖅᑐᑦ 
ᐃᓱᒪᓘᑎᒋᔭᒥᓂᒃ ᐱᔾᔪᑎᓕᖕᓂᒃ ᑐᑭᓕᐅᖅᑕᐅᓯᒪᖃᑦᑕᕐᓂᖏᓐᓂᒃ ᓚᐸᑐᐊᕆᒥ ᐃᓄᐃᑦ 
ᓄᓇᑖᕈᑎᖏᓐᓄᑦ ᐊᖏᕈᑏᑦ, ᑭᓯᐊᓂ ᐃᑲᔪᖅᓱᐃᓚᐅᕐᒥᔪᑦ ᑐᖓᕕᐅᓂᖏᓐᓂᒃ 
ᐱᒋᐊᖅᑎᑕᐅᔪᒪᔪᑦ. ᓄᓇᑦᓯᐊᕗᑦ ᒐᕙᒪᒃᑯᖏᑦ ᑐᑭᓯᑎᑕᐅᒋᐊᑦᓯᐊᒃᑲᓐᓂᕈᒪᓚᐅᖅᑐᑦ 
ᐱᖃᑦᑕᕆᐊᓕᖕᒥᒃ ᓄᓇᑖᕈᑎᒥᒍᑦ ᑖᒃᑯᓂᖓ ᑲᒪᒋᔭᐅᔪᓂᒃ ᐅᖃᐅᓯᒃᓴᐅᓂᐊᖅᑐᒥᒃ 
ᐃᖃᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ.   
 
ᑎᓯᐱᕆ 13/2010:  ᑐᑭᓯᓂᐊᕐᕕᐅᑦᑎᐊᒃᑲᓐᓂᕈᒪᓂᕐᒧᑦ ᐅᖄᓚᐅᑎᒃᑯᑦ ᑲᑎᒪᓂᖏᑦ; 
ᐅᑭᐅᖅᑕᖅᑐᒥᐅᑕᐃᑦ ᐃᓚᒋᔭᐅᓲᑦ ᐃᓚᐅᓚᐅᖅᑐᑦ ᐅᑯᐊ:  ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᕿᑭᖅᑖᓗᒃ ᑯᐊᐴᕆᓴᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᑐᓐᖓᕕᒃᑯᑦ, 
ᓄᓇᕗᑦ ᒐᕙᒪᒃᑯᖏᑦ, ᒪᑭᕝᕕᒃᑯᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᐊᒻᒪᓗ ᑑᓐᖓᐃᑦ 
ᐃᖃᓗᓕᕆᔩᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑑᓐᖓᐃᑦ ᐃᖃᓇᐃᔭᕐᕕᒃᑯᖏᑦ.  
ᐊᖏᖃᑎᒌᒃᑐᐃᓐᓇᐅᓚᐅᖅᑐᑦ ᐊᑐᖅᑕᐅᔪᒃᓴᒪᐅᑕᐅᑲᐃᓐᓇᕐᓂᐊᖅᑐᓂᒃ 
ᐊᑐᒐᒃᓴᐅᓂᐊᓕᖅᑐᓂᒃ ᓴᓇᓯᒪᔪᖃᕐᓂᐊᓕᕐᓂᖅ ᐊᒻᒪᓗ ᑐᓂᐅᖃᖅᑕᐅᓚᐅᖅᑐᓂᒃ 
ᓯᕗᓂᐊᒍᑦ ᐅᑭᐅᖅᑕᖅᑐᒥ ᑭᖑᓐᓂᐊᖅᑎᓄᑦ ᐅᖃᐅᔾᔨᒌᐊᖅᑏᑦ ᑲᑎᒪᔨᕋᓛᖏᑦ 
ᑲᑎᒪᓚᐅᖏᓂᖏᓐᓂᒃ, ᐅᖃᐅᓯᒃᓴᓂᐊᖅᑐᓂᒃ (ᒫᔾᔨ 1-ᖑᓕᖅᐸᑦ). ᐅᖃᐅᓯᐅᓚᐅᖅᑐᓂ 
ᑕᐃᒪ ᓄᕕᐱᕆ 30-ᒥ ᑲᑎᒪᑎᓪᓗᒋᑦ, ᓴᓈᖃᖅᑎᐅᔪᑦ ᑕᒪᒃᑯᓂᖓ 
ᐃᓱᒪᒃᓴᖅᓯᐅᖁᔨᓚᐅᖅᑐᑦ ᐊᑐᖅᑕᐅᖃᑦᑕᐃᓐᓇᕐᓂᐊᖅᑐᓂᒃ ᐋᕿᐅᒪᖁᔨᓂᖅ ᑲᑎᒪᔨᓄᑦ 
ᐃᓱᒪᓕᐅᕈᑕᐅᔪᒫᖅᑐᒥᒃ "ᐊᑭᕋᖅᑐᕋᑎᒃ" ᐊᑕᐅᓯᕐᒧᑦ ᐊᕐᕋᒍᒧᑦ. ᑭᖑᓂᐊᒍᑦ ᑲᑎᒪᓛᓕᕐᒥᔪᑦ 
ᐅᖄᓚᐅᑎᒃᑯᑦ, ᐋᖀᒃᑕᐅᓯᒪᓪᓗᓂ ᐃᓱᐊᓄᑦ ᔭᓄᐊᕆᑉ, ᐅᖃᐅᓯᒃᑲᓐᓂᕐᓂᐊᕐᓗᑎᒃ ᓱᓕ 
ᓴᕿᐅᒪᔪᑦ ᐃᓱᒪᓘᑕᐅᔪᑦ ᐊᒻᒪᓗ ᓴᓇᕙᐅᕙᓪᓕᐊᓂᖏᑦ ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᑦ 
ᖃᓄᐃᓕᖓᓂᐊᕐᓂᖏᑦ.  
 
ᕕᕗᐊᕆ 8/2011: ᑐᑭᓯᓂᐊᕐᕕᐅᑦᑎᐊᒃᑲᓐᓂᕈᒪᓂᕐᒧᑦ ᐅᖄᓚᐅᑎᒃᑯᑦ ᑲᑎᒪᓂᖏᑦ; 
ᐅᑭᐅᖅᑕᖅᑐᒥᐅᑕᐃᑦ ᐃᓚᒋᔭᐅᓲᑦ ᐃᓚᐅᓚᐅᖅᑐᑦ ᐅᑯᐊ:  ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ, ᕿᑭᖅᑖᓗᒃ ᑯᐊᐴᕆᓴᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ, ᑐᓐᖓᕕᒃᑯᑦ, 
ᓄᓇᕗᑦ ᒐᕙᒪᒃᑯᖏᑦ, ᒪᑭᕝᕕᒃᑯᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᐊᒻᒪᓗ ᑑᓐᖓᐃᑦ 
ᐃᖃᓗᓕᕆᔩᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑑᓐᖓᐃᑦ ᐃᖃᓇᐃᔭᕐᕕᒃᑯᖏᑦ. ᓱᓕ 
ᓴᕿᐅᒪᔪᑦ ᐃᓱᒪᓘᑕᐅᔪᑦ ᐅᖃᐅᓯᐅᓚᐅᖅᑐᑦ ᓲᕐᓗ ᐋᕿᒃᓱᖅᑕᐅᓂᖏᑦ ᒪᓕᒐᒃᓴᐃᑦ 
ᐊᖏᕈᑎ% ᐱᔾᔪᑎᖃᖅᑐᑦ ᓴᓂᐊᒍᑦ ᐱᔭᐅᖃᑦᑕᕐᓂᖏᑦ ᑭᖑᐃᑦ 
ᑭᖑᓐᓂᐊᖅᑕᐅᖏᑦᑑᒐᓗᐊᓄᑦ, ᐊᑐᖃᑎᒌᒃᑎᐅᔪᓂ ᑕᒫᓂ ᓄᓇᕗᒻᒥᐅᓂ ᓄᓇᕗᒻᒥᐅᓂᓗ 
ᕿᑭᖅᑖᓘᑉ ᑯᐸᐃᓪᓗ ᑕᕐᕋᖓᑕ ᐃᑭᕋᓴᖓ ᑭᖑᓐᓂᐊᕐᕕᐅᕙᒃᑐᒥ. ᑐᓐᖓᕕᒃᑯᑦ 
ᐅᖃᕆᐊᒃᑲᓐᓂᓚᐅᖅᑐᑦ ᑎᓕᔭᐅᓯᒪᖏᓂᖏᓐᓂᒃ ᐊᑐᖅᑎᐅᖃᑕᐅᓂᕐᒧᑦ 
ᐊᔨᖃᑎᖃᖃᑦᑕᕆᐊᖃᕐᓂᕐᒥᒃ ᒪᑭᕝᕕᒃᑯᓐᓂᒃ. ᑲᓇᑕᒥ ᑲᑐᔾᔨᖃᑎᒌᒡᔪᐊᑦ ᑭᖑᓕᕆᓂᕐᒧᑦ 
ᐃᓱᒪᒃᓴᖅᓯᐅᖁᔨᓚᐅᖅᑐᑦ ᓴᓂᐊᒍᑦ ᐱᔭᐅᖃᑦᑕᕐᓂᖏᑦ ᑭᖑᐃᑦ ᒪᓕᒐᖃᖁᔨᓪᓗᑎᒃ 
ᑕᐅᕙᓂ ᓇᓗᓇᐃᒃᑯᑕᖃᖅᑐᓂ ᐃᒪᕐᓂ DS-W-ᒥ ᕿᑭᖅᑖᓗᑉ ᐃᑭᖓᑕ 
ᐱᖓᖕᓇᖅᐸᓯᐊᓂ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᐱᕆᓚᐅᖅᑐᑦ ᑲᓄᖅ 

ᐱᓂᐊᖅᑕᐅᖏᑦᑑᒐᓗᐊᑦ ᐱᔭᐅᖃᑦᑕᕐᓂᖏᑦ ᑭᖑᐃᑦ ᑕᐅᕙᓂ ᕿᑭᖅᑖᓘᑉ ᐃᑭᖓᑕ 
ᐱᖓᖕᓇᖅᐸᓯᐊᓃᑦᑐᑦ ᐊᒃᑐᖅᓯᓯᒪᔪᓐᓇᕋᔭᕐᒪᖔᑕ ᑭᖑᖕᓂᐊᖅᑕᐅᓂᖏᓐᓂᒃ ᓄᓇᕗᑦ 
ᐃᒪᖁᖏᓐᓂᑦᑐᓄᑦ.  ᓇᓗᓇᕈᓐᓂᓚᐅᖅᑐᖅ ᑕᐃᒪ ᑕᒪᒃᑯᐊ ᐃᓱᒪᓘᑖᐅᔪᑦ 
ᐋᕿᐅᒪᔭᐅᔪᓐᓇᔾᔮᖏᓐᓂᖏᓐᓂᒃ ᒫᓐᓇᑲᐅᑎᒋ, ᐊᒻᒪᓗ ᐅᖃᐅᓯᐅᖃᑦᑕᓚᐅᖅᑐᖅ 
ᓯᕗᓂᐊᒍᑦ ᑲᑎᒪᓂᐅᖃᑦᑕᓚᐅᖅᑐᓂ ᐃᓱᒪᒋᔭᐅᖁᔭᐅᔪᓂ, 
ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᑦ ᐋᖀᐅᒪᔭᐅᑲᓚᐅᕐᓂᐊᓕᖅᑐᑦ ᐃᓱᒪᒋᔭᐅᓂᖏᓐᓄᑦ 
ᐱᐅᓂᖅᐹᖑᓂᐊᕐᓂᖅ ᑕᐃᒪᐃᓕᖓᑲᐃᓇᕈᑎᒃ 2011/12-ᒥ, ᓯᕗᒻᒧᐊᒃᐸᓪᓕᐊᓂᖏᓐᓂ.  
 
ᕕᕗᐊᕆ 23/2011: ᐃᖃᓗᓕᕆᔨᕐᔪᐊᒃᑯᑦ ᑐᓂᓯᓚᐅᖅᑐᑦ ᑐᑭᓯᑎᑦᑎᒋᐊᕈᑎᒃᓴᓂᒃ 
ᑎᑎᖃᓂᒃ ᓄᓇᕕᒻᒥ ᑕᕆᐅᕐᒥᐅᑕᐃᑦ ᐊᕕᒃᑐᖅᓯᒪᓂᖏᓐᓄᑦ ᐆᒪᓕᕆᓂᕐᒧᑦ ᑲᑎᒪᔨᓄᑦ 
ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᐃᓚᖃᓚᐅᖅᑐᓂᒃ 
ᐊᑐᖅᑕᐅᑲᐃᓐᓇᕐᓂᐊᓕᖅᑐᓂᒃ (ᐊᒻᒪᓗ ᖃᓄᑎᒋ ᐱᕝᕕᐅᖃᑦᑕᕐᓂᐊᕐᒪᖔᑕ ᑭᖑᓐᓂᒃ 
ᐸᕐᓇᐅᑎᖃᖅᓱᑎᒃ), 2011/12-ᒧᑦ ᐊᕐᕋᒍᒧᑦ.  
 
ᒫᔾᔨ 1, 2011: ᓄᓇᕗᒻᒥ ᑭᖑᖕᓂᐊᖅᑎᓄᑦ ᐅᖃᐅᔾᔨᒌᐊᖅᑎᑦ ᑲᑎᒪᔨᕋᓛᖏᑦ NSAC-ᑯᑦ  
ᑕᒪᕐᒥᒃ ᑭᓇᒃᑯᑦ ᑲᑎᒪᖃᑕᐅᓚᐅᖅᓯᒪᖕᒪᖔᑕ ᑎᑎᕋᖅᑕᐅᓯᒪᔪᑦ ᑲᑎᒪᔾᔪᑎᕕᓂᖏᓐᓂᒃ.  
ᐅᑭᐅᖅᑕᖅᑐᒥᐅᑕᐃᑦ ᑲᑎᒪᔨᑦ ᐃᓚᐅᓚᐅᖅᐳᑦ ᐅᑯᐊ: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ, ᓄᓇᕗᑦ ᒐᕙᒪᒃᑯᖏᑦ, ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, 
ᑐᓐᖓᕕᒃᑯᑦ, ᕿᑭᖅᑖᓗᒃ ᑯᐊᐴᕆᓴᒃᑯᑦ, ᒪᑭᕝᕕᒃᑯᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᑑᓐᖓᐃᑦ 
ᑲᑐᔾᔨᖃᑎᒌᖏᑦ ᐃᖃᓗᓕᕆᓂᕐᒧᑦ ᑲᑎᒪᔩᑦ, ᐊᒻᒪᓗ ᑑᓐᖓᐃᑦ ᐃᖃᓗᓕᕆᔩᑦ ᑯᐊᐸᒃᑯᑦ 
ᑲᑐᔾᔨᖃᑎᒌᖏᑦ.  ᑖᒃᑯᐊ ᐱᒋᐊᖅᑎᑕᐅᔪᒪᔪᑦ ᐅᓂᒃᑳᓚᐅᖅᑐᑦ ᑭᓯᐊᓂ 
ᐃᓚᖃᓚᐅᓐᖏᑦᑐᖅ ᐃᓱᒪᒋᔭᐅᓚᐅᖅᑐᓂᒃ ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ 
ᐱᔭᐅᖃᑦᑕᕐᓂᐊᖅᑐᑦ ᐊᖏᓂᖏᓐᓂᒃ ᐸᕐᓇᐅᑎᓂᒃ, ᐅᖃᐅᓯᐅᓚᐅᖅᑐᓂᒃ ᓄᓇᕕᖕᒥ 
ᑕᕆᐅᕐᒥᐅᑕᓄᑦ ᐊᕕᒃᑐᖅᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑭᒡᒐᖅᑐᐃᔩᑦ ᑲᑎᒪᔨᖏᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᒃ, ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᕿᑭᖅᑖᓗᖕᒥ ᐃᖃᓗᓕᕆᔩᑦ 
ᑲᑐᔾᔨᖃᑎᒌᖏᓐᓂᒃ ᐅᖃᓚᐅᖅᑐᑦ ᐊᑐᖅᑕᐅᑲᐃᓐᓇᒐᒃᓴᐃᑦ ᐸᕐᓇᐅᑎᑦ 
ᐊᖏᖅᑕᐅᔪᓐᓇᖏᓐᓂᖏᓐᓂᒃ.  
 
ᒫᔾᔨ 3/2011: ᓄᓇᕕᖕᒥ ᑕᕆᐅᕐᒥᐅᑕᐃᑦ ᐊᕕᒃᑐᖅᓯᒪᓂᖏᓐᓂ ᐆᒪᔪᓕᕆᓂᕐᒧᑦ ᑲᑎᒪᔨᑦ 
- ᐊᒥᓱᒐᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᖔᖅᑐᑦ ᐃᖃᓇᐃᔭᖅᑏᑦ ᑲᑎᒪᔨᓪᓗ 
ᑕᐃᑲᓃᖃᑕᐅᓚᐅᖅᑐᑦ. ᐱᒋᐊᖅᑎᑕᐅᔪᒪᔪᑦ ᐃᓱᒪᒋᔭᐅᓯᒪᔪᑦ ᐊᑐᖅᑕᐅᑲᐃᓐᓇᕈᑎᒃᓴᐃᑦ 
2011/12-ᒧᑦ ᐅᓂᒃᑳᖅᑕᐅᓚᐅᖅᑐᖅ. ᐊᕿᖃᑎᒌᓚᐅᖅᑐᑦ ᐊᖏᕈᑕᐅᓂᖏᓐᓄᑦ 
ᑭᒡᓕᓕᐊᖑᔪᑦ ᐊᓯᔾᔨᖅᑕᐅᓂᖏᓐᓂᒃ ᐊᒻᒪᓗ ᐅᖓᕙᕆᐊᖅᑕᐅᓂᖏᑦ ᑕᒪᕐᒥᒃ ᑲᑎᓪᓗᒋᑦ 
ᐱᔭᐅᔪᓐᓇᖅᑎᒋᓂᖏᑦ ᑭᖑᐃᑦ ᐃᓱᒪᓕᐅᕈᑕᐅᓂᖏᑦ ᑭᓯᐊᓂ ᑕᒪᒃᑯᐊ 
ᐊᑐᖃᑎᒌᖃᑦᑕᕐᓂᐊᕐᓂᕐᒧᑦ ᐋᕿᐅᒪᔪᒃᓴᐃᑦ ᐊᑐᓕᖅᑎᓪᓗᒋᑦ.  
 



ᒫᔾᔨ 23/2011: ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ - ᐱᒋᐊᖅᑎᑕᐅᔪᒪᔪᑦ 
ᐃᓚᖃᓚᐅᖅᑐᑦ ᐃᓱᒪᒋᔭᐅᓯᒪᔪᓂᒃ ᐊᑐᖅᑕᐅᑲᐃᓐᓇᖃᑦᑕᕐᓂᐊᖅᑐᓂᒃ 2011/12-ᒧᑦ 
ᐅᓂᒃᑳᖅᑕᐅᓚᐅᖅᑐᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᕿᓚᐅᖅᑐᑦ 
ᐅᖓᕙᕆᐊᖅᑎᑦᑎᓂᐊᕐᓂᕐᒥᒃ ᐃᓱᒪᓕᐊᕆᓂᐊᖅᑕᖏᓐᓂᒃ.  
 
ᒫᔾᔨ 30/2011: ᑐᕐᖓᐃᑦ ᑲᑐᔾᔨᖃᑎᒌᑦ ᐃᖃᓗᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᓂᖓᑦ - 
ᐱᒋᐊᖅᑎᑕᐅᔪᒪᔪᖅ ᐅᓂᒃᑳᖅᑕᐅᓚᐅᖅᑐᖅ ᑲᑎᒪᔨᖏᓐᓄᑦ TJFB-ᑯᑦ ᐊᒻᒪᓗ ᑑᓐᖓᐃᑦ 
ᐃᖃᓇᐃᔭᕐᕕᒃᑯᖓᓐᓄᑦ.  
 
ᒫᔾᔨ 20/2012: ᐅᖄᓚᐅᑎᒃᑯᑦ ᑲᑎᒪᓚᐅᖅᑐᑦ ᐊᐅᓚᑕᐅᓂᖏᓐᓂᑦ ᐊᔾᔨᒌᖏᑦᑑᑏᑦ 
ᐃᒪᕐᒥᐅᑕᐃᑦ ᐱᓂᐊᖅᑕᐅᖃᑦᑕᕐᓂᖏᑦ. ᐃᓚᐅᓚᐅᖅᑐᑦ ᑲᑎᒪᖃᑕᐅᔪᓂ ᐅᑯᐊ: 
ᕿᑭᖅᑖᓗᖕᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᕿᑭᖅᑖᓗᒃ ᑯᐊᐳᕇᓴᐃᑦ, ᐸᓐᓂᖅᑑᕐᒥᐅᑦ 
ᐃᖃᓗᓕᕆᔨᒃᑯᖏᑦ ᓕᒥᑎᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᑐᓐᖓᕕᒃᑯᑦ, 
ᒪᑭᕝᕕᑯᑦ, ᓄᓇᑦᓯᐊᕗᑦ ᒐᕙᒪᒃᑯᖏᑦ, ᐊᒻᒪᓗ ᑑᓐᖓᐃᑦ ᐃᖃᓇᐃᕐᔭᕕᖕᒥᐅᑕᐃᑦ. 
ᓴᓈᖃᖅᐸᒃᑐᑦ ᑕᒪᒃᑯᓂᖓ ᓇᓗᓇᐃᖅᓯᓚᐅᖅᑐᑦ ᐅᖃᐅᓯᐅᓂᖏᑦ ᐊᐅᓚᑦᑎᔾᔪᑎᒃᓴᓄᑦ 
ᒪᓕᒐᒃᓴᐃᑦ (ᑐᕌᖅᑕᐅᓯᒪᓪᓗᕋᖅᑎᓄᒃ ᓴᓂᐊᓂ ᐊᓯᖓᖏᓐᓂᒃ ᐱᓂᐊᖅᓱᑎᒃ 
ᐱᑕᖃᑦᑕᕐᓂᖏᑦ) ᐱᐅᓂᖅᓴᐅᓇᔭᖅᑐᑦ ᑲᑎᒪᔨᑦ ᐱᔭᕇᓚᐅᕐᓗᑎᒃ 
ᐱᓕᕆᐊᕆᓂᐊᖅᑕᖏᓐᓂᒃ ᐊᒻᒪᓗ ᐊᑐᖃᑎᒌᖃᑦᑕᕐᓂᐊᕐᓂᖏᓐᓂᒃ ᐋᕿᐅᒪᓂᐊᖅᑐᑦ 
ᑐᑭᑖᑦᑎᐊᓚᐅᕐᓗᑎᒃ.  
 
 
 
 
 
 
ᑎᑎᖃᐃᑦ ᖃᓗᓈᑎᑐᑦ ᓇᐃᓈᖅᑕᐅᓯᒪᔪᑦ 
BFC- Baffin Fisheries Coalition  
ᕿᑭᖅᑖᓘᖕᒥ ᐃᖃᓗᓕᕆᔩᑦ ᑲᑐᔾᔨᖃᑎᒌᖏᑦ 
DFO C&A- Fisheries and Oceans, Central and Arctic Region  
ᐃᖃᓗᓕᕆᔨᔪᕐᐊᒃᑯᑦ ᑕᕆᐅᕐᒥᐅᑕᓕᕆᔨᓪᓗ, ᕿᑎᖅᐸᓯᐊᓂ ᑲᓇᑕ ᐊᒻᒪᓗ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᓂᐅᔪᓂ 
CAPP- Canadian Association of Prawn producers  
ᑲᓇᑕᒥ ᑲᑐᔾᔨᖃᑎᒌᒡᔪᐊᑦ ᑭᖑᐸᖕᓂᐊᖅᑎᓂ 
DS-W- Davis Strait West proposed management unit  
ᕿᑭᖅᑖᓘᑉ ᐃᑭᖓᑕ - ᐱᖓᖕᓇᖅᐸᓯᐊᓂ ᐊᐅᓚᑦᑎᕝᕕᐅᔪᒃᓴᒪᐅᑕᓕᐊᖑᓯᒪᔪᖅ 
GN- Government of Nunavut  
ᓄᓇᕗᑦ ᒐᕙᒪᒃᑯᖏᑦ 



LILCA- Labrador Inuit Land Claims Agreement  
ᓚᐸᑐᐊᕆᒥᐅᑦ ᐃᓄᐃᑦ ᓄᓇᑖᕈᑎᖏᓐᓄᑦ ᐊᖏᕈᑏᑦ 
Makivik- Makivik Corporation  
ᒪᑭᕝᕕᒃᑯᑦ  
Marine Stewardship Council 
ᐃᒪᕐᓂᒃ ᑕᕆᐅᕐᒥᒃ ᓱᕈᖅᑕᐅᑎᑦᑎᑕᐃᓕᒪᓂᕐᒧᑦ ᓇᐅᑦᑎᖅᑐᖅᑏᑦ ᑲᑎᒪᔨᖏᑦ 
NG- Nunatsiavut Government  
ᓄᓇᑦᓯᐊᕗᑦ ᒐᕙᒪᐃᑦ 
NMRWB- Nunavik Marine Region Wildlife Board  
ᓄᓇᕕᖕᒥ ᑕᕆᐅᕐᒥᑕᐃᑦ ᐊᕕᒃᑐᖅᓯᒪᓂᖏᓐᓄᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ 
NSAC- Northern Shrimp Advisory Committee  
ᐅᑭᐅᖅᑕᖅᑐᒥ ᑭᖑᓐᓂᐊᖅᑎᓄᑦ ᐅᖃᐅᔾᔨᒌᐊᖅᑏᑦ ᑲᑎᒪᔨᕋᓛᖏᑦ 
NTI- Nunavut Tungaavik Incorporated  
ᑐᓐᖓᕕᒃᑯᑦ 
NWMB- Nunavut Wildlife Management Board  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
PFL – Pangnirtung Fisheries Limited  
ᐸᓐᓂᖅᑑᕐᒥ ᐃᖃᓗᓕᕆᔩᑦ ᓕᒥᑎᑦ 
QC- Qikiqtaaluk Corporation 
ᕿᑭᖅᑖᓗᒃ ᑯᐊᐳᕇᓴᒃᑯᑦ 
TJFB- Torngat Joint Fisheries Board 
ᑑᕐᖓᐃᑦ ᑲᑐᔾᔨᖃᑎᒌᑦ ᐃᖃᓗᓕᕆᓂᕐᒧᑦ ᑲᑎᒪᔨᖏᑦ 
TFPC- Torngat Fish Producers Coop Society Ltd 
ᑑᕐᖓᐃᑦ ᐃᖃᓗᓕᕆᔩᑦ ᑯᐊᐸᒃᑯᑦ ᑲᑐᔾᔨᖃᑎᒌᖏᑦ 
 
 


